
				এই পাতাটির মুদ্রণ সংশোধন করা প্রয়োজন। 
リg。 - जांश्माँ 1
ভদ্রতা, কথঞ্চিৎ সম্মান ও মমুষ্যোচিত সদয় ব্যবহার পেতুম তা হলে আমাদের শিক্ষিত মণ্ডলীর মধ্যে থেকে এরকম বেদনার স্বর গুনৃতে পেতে না। আমাদের দেশের বর্তমান প্রধান দুর্দশ। হচ্চে এই যে, যারা আমাদের আস্তরিক ঘৃণা করে তারাই অামাদের বলপূৰ্ব্বক উপকার করতে আসে। যারা আমাদের মামুৰ জ্ঞান করে না, তারাই আমাদের শাস্তি রক্ষা করে, লেখাপড়া শেখায়, সুবিচার করবার চেষ্টা করে। প্রতিদিন এরকম অব
জ্ঞার দান গ্রহণ করতে বাধ্য হলে আমাদের আত্মসম্মান আর থাকে না । স্নেহের দানে হীনতা নেই। স্নেহের সম্পর্কে সহস্ৰ অবিচার থাকৃতে পারে কিন্তু অপমান নেই। ধনীগৃহের একটি অনাদৃত উপেক্ষিত আশ্রিতের মত আমরা পাক কোঠায় থাকি, উদ্ধৃত্ত পরমান্ন খাই , মুখ বিস্তর আছে কিন্তু হীনতার আর সীমা নেই ; সে কেবলমাত্র আন্তরিক প্রীতিবন্ধনের অভাবে ।
৩ সেপ্টেম্বর । আজ সকালেও সেই ভদ্রলোকটির সঙ্গে আমার অনেক কথা হল । তিনি লর্ড ডাফরিনের বিদায়কালে তার প্রতি বাঙ্গালী দেশহিতৈষীদের রূঢ় আচরণের অনেক নিন্দাবাদ
করলেন ।
বেলা দশটার সময় সুয়েজ খালের প্রবেশমুখে এসে জাহাজ থামূল। চারিদিকে চমৎকার রঙের খেলা। পাহাড়ের উপর রৌদ্র, ছায় এবং নীল বাষ্প। ঘননীল সমুদ্রের প্রাস্তে বালুকাতীরের রৌদ্রছঃসহ গাঢ় পীত রেখ। *
খালের মধ্যে দিয়ে জাহাজ সমস্ত দিন অতি ধীরগতিতে চলচে। দু’ধারে তরুহীন বালি । কেবল মাঝে মাঝে এক একটি ছোট ছোট কোটাঘর বহুযত্নবৰ্দ্ধিত গুটিকতক গাছেপালায় বেষ্টিত হয়ে বড় আরামজনক দেখাচ্চে । -

